КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Бать-мамтöм, бать-мам дöзьöртöг кольöм енбиа 

челядьлы да бать-мамтöм да бать-мам дöзьöртöг кольöм челядь 

лыдысьйöзлы мынтöмъяс йылысь

Коми Республикаса Юралысьлöн 2000 во ноябр 29 лунся 509 №-а Индöдöн вынсьöдöм 2001-2005 вояс вылö А.А.Католиковлысь паметь нэм кежлö кольöм кузя мероприятиеяс олöмö пöртöм могысь, кутшöмъясöс веськöдöма бать-мамтöм, бать-мам дöзьöртöг кольöм енбиа челядьлы да бать-мамтöм да бать-мам дöзьöртöг кольöм челядь лыдысьйöзлы адреснöй материальнöй отсöг сетöм вылö, Коми Республикаса Правительство шуис:

1. Индыны бать-мамтöм, бать-мам дöзьöртöг кольöм енбиа челядьлы да бать-мамтöм да бать-мам дöзьöртöг кольöм челядь лыдысьйöзлы адреснöй материальнöй отсöг сетöм вылö 10 öтчыдъя сьöм мынтас 10000 шайт быдöн.

2. Вынсьöдны бать-мамтöм, бать-мам дöзьöртöг кольöм енбиа челядьлы да бать-мамтöм да бать-мам дöзьöртöг кольöм челядь лыдысьйöзлы адреснöй материальнöй отсöг сетанног содтöд серти.

3. Коми Республикаса сьöм овмöс министерстволы сетны Коми Республикаса йöзöс велöдан да вылыс тöдöмлунъяс министерстволы 100 сюрс шайт сьöм А.А.Католиковлысь паметь нэм кежлö колöм могысь мероприятиеяс нуöдöм вылö, кодъясöс артыштöма тайö могъяс вылö 2003 воын Коми Республикалöн республиканскöй бюджетса сьöм тшöт весьтö.

4. Тайö шуöмсö олöмö пöртöм бöрся видзöдны Коми Республикаса Юралысьöс вежысь В.И.Скоробогатовалы.

Коми Республикаса Юралысь                                                      В.Торлопов

Сыктывкар

2003 вося август 15 лун

179 №

Вынсьöдöма

Коми Республикаса Правительстволöн

2003 во август 15 лунся 179 №-а шуöмöн 

(содтöд)

Бать-мамтöм, бать-мам дöзьöртöг кольöм енбиа челядьлы да бать-мамтöм да бать-мам дöзьöртöг кольöм челядь лыдысьйöзлы адреснöй материальнöй отсöг сетанног

1. Тайö Пöрадоксö лöсьöдöма 2001-2005 вояс вылö А.А.Католиковлысь паметь нэм кежлö кольöм кузя мероприятиеяс олöмö пöртöм могысь, кодъясöс вынсьöдöма Коми Республикаса Юралысьлöн 2000 во ноябр 29 лунся 509 №-а Индöдöн да веськöдöма бать-мамтöм, бать-мам дöзьöртöг кольöм енбиа челядьлы да бать-мамтöм да бать-мам дöзьöртöг кольöм челядь лыдысьйöзлы адреснöй материальнöй отсöг вылö.

2. Бать-мамтöм, бать-мам дöзьöртöг кольöм енбиа челядьлы да бать-мамтöм да бать-мам дöзьöртöг кольöм челядь лыдысьйöзлы (водзö – отсöг босьтысьяс) адреснöй материальнöй отсöг сетсьö велöдчöмын либö войтыркостса, став Россияса, регионкостса да республикаса конкурсъясын, смотръясын, выставкаясын, фестивальясын, олимпиадаясын, ордйысьöмъясын вермöмъясысь.

3. Отсöг босьтысьяслы адреснöй материальнöй отсöг сетан условиеöн лоö отсöг босьтысьлöн «бура» да «зэв бура» велöдчöм (воддза велöдчан вося итог серти) да примернöй (бур) поведение либö войтыркостса, став Россияса, регионкостса да республикаса конкурсъясын, смотръясын, выставкаясын, фестивальясын, олимпиадаясын, ордйысьöмъясын ыджыд вермöмъяс (приза местаяс) шедöдöм (босьтöм).

4. Адреснöй материальнöй отсöг сетсьö öтчыдъя сьöмöн сы вылö видзöдтöг, отсöг босьтысьлы сетсьö кöть мукöд пöлöс отсöг, стипендия да социальнöй пособие. Öтчыдъя сетан сьöм вылö районса коэффициент оз лыддьыссьы. 

5. Адреснöй материальнöй отсöг сетöм йылысь юалöм видлалöм вылö Коми Республикаса йöзöс велöдан да вылыс тöдöмлунъяс министерствоö быд во август 1 лунöдз сетсьöны татшöм документъяс:

велöдан учреждениесянь отсöг босьтысьлы адреснöй материальнöй отсöг сетöм йылысь ходатайство;

велöдан учреждениесянь отсöг босьтысьлы адреснöй материальнöй отсöг сетöм вылö характеристика;

адреснöй материальнöй отсöг сетöм вылö отсöг босьтысьлöн велöдчöм кузя ведомосьтысь выписка;

адреснöй материальнöй отсöг сетöм вылö отсöг босьтысьöн войтыркостса, став Россияса, регонкостса да республикаса конкурсъясын, смотръясын, выставкаясын, фестивальясын, олимпиадаясын, ордйысьöмъясын вермöмъяс эскöдысь документъяслысь копияяс.

6. Сетöм документъяс оз бергöдсьыны.

Тайö Пöрадоксö торкöмöн сетöм документъяс бергöдсьöны видлавтöг.

7. Отсöг босьтысьяслöн адреснöй материальнöй отсöг сетöм вылö документъяс видлавсьöны Коми Республикаса йöзöс велöдан да вылыс тöдöмлунъяс министерствоын Коми Республикаса йöзöс велöдан да вылыс тöдöмлунъяс кузя министрöн лöсьöдöм пöрадок серти.

8. Адреснöй материальнöй отсöг сетöм вылö отсöг босьтысьлысь документъяс видлалöм бöрын Коми Республикаса йöзöс велöдан да вылыс тöдöмлунъяс министерство быд во лöсьöдö Коми Республикаса Правительстволысь отсöг босьтысьяслы адреснöй материальнöй отсöг сетöм йылысь тшöктöм бала да пыртö сiйöс урчитöм пöрадок серти Коми Республикаса Правительстволы видлалöм вылö октябр 1 лунысь оз сёрöнджык тайö Пöрадокыслöн 5 пунктын индöм документъяс да Коми Республикаса йöзöс велöдан да вылыс тöдöмлунъяс министерствоын документъяс видлалöм йылысь петкöдлан материалъяс содтöмöн.  

9. Адреснöй материальнöй отсöг мынтöм олöмö пöртсьö Коми Республикаса йöзöс велöдан да вылыс тöдöмлунъяс министерствоöн Коми Республикаса Правительстволöн тшöктöм подув вылын.

Исп. Исакова

4 275 пас



